
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্ৰবাস পত্ৰ ।
বোম্বায়ে নামকরণ ।
গৰ্ত্তাধান হইতে অন্ত্যেষ্টি ক্রিয়া পৰ্য্যন্ত যে ষোড়শ বৈদিক সংস্কার বিধিবদ্ধ আছে, তাহার মধ্যে নামকরণ পঞ্চম সংস্কার। জাতকৰ্ম্মের পর নামকরণ-সন্তান জন্মিবার দ্বাদশ দিবস পৰ্য্যন্ত সামান্যতঃ ইহার সময় নির্দিষ্ট । সকল বর্ণের মধ্যে সময়ের একই নিয়ম নাই ; ব্ৰাহ্মণদিগের মধ্যে দ্বাদশ দিবস, ক্ষত্ৰিয়দের ত্ৰয়োদশ, বৈশ্যদের ষোড়শ, শূদ্রদের দ্বাবিংশ দিবস নামকরণের নিৰ্দ্ধারিত কাল । আর কাৰ্য্যগতিকে এই কালের ব্যতিক্রমও ঘটিয়া থাকে।
গুজরাটী ব্ৰাহ্মণদের মধ্যে জাতকৰ্ম্ম-প্ৰথা এক্ষণে প্ৰচলিত নাই, মহারাষ্ট্ৰী ব্ৰাহ্মণদের মধ্যে কেহ কেহ তাহ অনুষ্ঠান করিয়া থাকে, কিন্তু নামকরণ সাধারণ হিন্দুজাতির মধ্যে প্ৰচলিত। তাহা যে শাস্ত্রের বিধানানুসারে সম্পন্ন হয়, কেবল তাহা নহে, লৌকিক ব্যবহারে তাহ ভিন্নরূপ ধারণ করিয়াছে।
আশ্বলায়ন গৃহ সূত্রের মতে সন্তান ভূমিষ্ঠ হইবার দ্বাদশ দিবসে কিম্বা প্ৰথম মাসের অন্য কোন দিবসে, অথবা প্ৰথম
ংবৎসরে পিতা পুত্রের নামকরণ করিবেন। পিতা যদি বিদেশে
fগয়া থাকেন, তবে তথা হইতে প্ৰত্যাগমন করিয়া নামকরণ করিবেন। নিম্নলিখিত মন্ত্র পাঠ করিয়া পুত্রের তিনবার মস্তক আত্মাণ করিবেন।

		 এই পাতা শেষ সম্পাদিত হয়েছে ০৬:৩০টার সময়, ২৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

